
	№ 01/9-1/17132-2025

	Ձեր 17.07.2025թ. N ԴԽ/23.1/24260-2025 գրությամբ ներկայացված ««Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ  և Հայաստանի Հանրապետության կառավարության 2024 թվականի դեկտեմբերի 27-ի N 2060-ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագծի վերաբերյալ, որով առաջարկվում է եկամուտների և ծախսերի ավելացմամբ շուրջ 1.8 մլրդ դրամը, «1049. ծրագրի «21001. Պետական նշանակության ավտոճանապարհների հիմնանորոգում», «21002. Տրանսպորտային օբյեկտների հիմնանորոգում» և «21020. Միջպետական, հանրապետական և մարզային նշանակության ավտոճանապարհների միջին նորոգում» միջոցառումների գծով ՀՀ կառավարության ներքո չբաշխված գումարներից ընդհանուր 6.8 մլրդ դրամը և «11001. Միջպետական և հանրապետական նշանակության ավտոճանապարհների պահպանման և անվտանգ երթևեկության ծառայություններ» միջոցառումից 0.8 մլրդ դրամը վերաբաշխել 21001, 21002 և 21020 միջոցառումներին, հայտնում ենք հետևյալը.
1. Նախագծի հիմնավորման համաձայն 1049 ծրագրի թվով 4 վարկային ծրագրերի միջոցառումների (11009, 11012, 11016, 11017) գծով ՀՀ 2024 թվականի պետական բյուջեով հատկացված միջոցներից տնտեսված ընդհանուր 1.8 մլրդ դրամի չափով գումարը՝ որպես «Այլ եկամուտներ» վերադարձվում է պետական բյուջե: Նշված գումարները նախատեսված են եղել հողերի օտարման և տարաբնակեցման ծրագրերի իրականացման համար, որոնց հիմնական մասն ուղղվել է նախատեսված փոխհատուցումների և ծախսերի կատարմանը, իսկ մի մասը պետք է վճարվեր հունվար-փետրվար ամիսներին: Առկա պարտավորությունները մարելուց հետո առաջացել են խնայողություններ, որոնք էլ նախագծով առաջարկվում է վերաբաշխել:
Այդ կապակցությամբ նշենք, որ նախագծի հիմնավորումներից ակնհայտ չէ, թե ինչ տնտեսումների մասին է խոսքը, նկատի ունենալով, որ ՀՀ 2024 թվականի պետական բյուջեի հաշվետվության համաձայն ներկայացված 4 վարկային ծրագրերի գծով առկա են 99-100% փաստացի կատարողական: Ուստի նախանշված միջոցառումների գծով տնտեսումներ արձանագրված չէ: 
Հարկ է նշել նաև, որ «Ճանապարհային դեպարտամենտ» հիմնադրամի կայքում հրապարակված՝ Ջի ԷՄ ՔՈՆՍԱԼԹ ՍՊԸ աուդիտորական և խորհրդատվական ընկերության կողմից կազմված «Ճանապարհային դեպարտամենտ» հիմնադրամի 2024թ-ի ֆինանսական հաշվետվությունների և անկախ աուդիտորական եզրակացության «Կարծիքի ձևափոխման հիմքեր» բաժնի 2-րդ կետով արձանագրվել է, որ «Հաշվետու տարում հիմնադրամը իրակացվող ծրագրերի շրջանակներում համապատասխան հաստատված նախահաշվի հիման վրա ՀՀ պետական բյուջեից ստացել է համաֆինանսավորում: 2024 թվականի դեկտեմբերի 31-ի դրությամբ հիմնադրամի առևտրային բանկում 4 ծրագրերի մասով համաֆինանսավորման չօգտագործված մնացորդը կազմել է 1,988,828.8 հազ. դրամ:
	Նշվել է նաև, որ ՀՀ կառավարության 15.06.2018թ. «Բյուջեների կատարման կարգը հաստատելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին»  N 706-Ն որոշման 86-րդ կետի համաձայն Գանձապետական ծախսային հաշիվների և ԲՍԿ-ների դրամարկղերում առկա մնացորդը բյուջետային տարվա վերջին աշխատանքային օրվա ավարտին փոխանցվում է ՀՀ պետական բյուջեի միջոցների տարեվերջի ազատ մնացորդի հաշվառման համար գործող գանձապետական համապատասխան հաշվին:
Ելնելով վերոգրյալից առաջարկում ենք պարզաբանել թե ինչպես է ձևավորվել 1.8 մլրդ դրամի խնայողությունը, արդյոք վերը նշված եզրակացության մեջ ամրագրված շուրջ 2.0 մլրդ դրամը ներառում է նախագծով առաջարկվող գումարը և ինչու ամբողջ գումարը չի նվազեցվում:
Բացի այդ պարզ չէ, թե ինչով է պայմանավորված հաշվետու տարվա ընթացքում ՀՀ պետական բյուջեից նախորդ տարվա ծախսերի ֆինանսավորման նպատակով հատկացված գումարների վերադարձը բյուջետային տարվա ներկա փուլում իրականացնելը:
Ելնելով վերոգրյալից առաջարկում ենք առևտրային բանկում առկա (1,988,828.8 հազ. դրամ) և նախագծով առաջարկվող (1,790,710.6 հազ. դրամ) գումարների տարբերությունն վերադարձնել բյուջե: 








Միաժամանակ հայտնում ենք, որ ՀՀ ֆինանսների և էկոնոմիկայի նախարարի 2007թ. հունվարի 9-ի «Հայաստանի Հանրապետության բյուջետային դասակարգումները և դրանց կիրառման կարգը հաստատելու մասին» N 5 հրամանի 25-րդ հավելվածի համաձայն՝ հաշվետու տարվա ընթացքում ՀՀ պետական բյուջեից նախորդ տարիների ծախսերի ֆինանսավորման նպատակով հատկացված գումարների վերադարձն ուղղվում է պետական բյուջեի տարեսկզբի ազատ մնացորդին: Հետևաբար ի հայտ եկած ազատ միջոցները կարող են հանդես գալ միայն որպես դեֆիցիտի ֆինանսավորման աղբյուր և ոչ թե «այլ եկամուտ»: 
2. Նախագծով 21002 միջոցառման շրջանակներում նախատեսվում է Մ-6, Վանաձոր (Մ-3 հատման կետ) – Ալավերդի - ՀՀ սահման միջպետական նշանակության ավտոճանապարհի 43-րդ կմ հատվածում փլուզված ստորին հենապատի վերակառուցման աշխատանքների ձեռքբերում, սակայն արդյունքային (կատարողական)  ցուցանիշների փոփոխություններն արտացոլող NN 10 և 11 հավելվածներում բացակայում են ավելացվող ցուցանիշները:
Վերոնշյալից ելնելով առաջարկում ենք նշված հավելվածները լրացնել համապատասխան արդյունքային (կատարողական)  ցուցանիշներով:
3. Խմբագրական առումով առաջարկում ենք նախագծի հավելված 12-ի գնումների պլանի 1049 ծրագրի 21002 միջոցառման ավելացվող տողի 45221117 «ճանապարհների վերանորոգման աշխատանքներ» ԳՄԱ կոդով գնման առարկան փոխարինել  45221117 «կամուրջների վերանորոգման շինարարական աշխատանքներ» առարկայով՝ նկատի ունենալով, որ գնումների միասնական անվանացանկում 45221117 ԳՄԱ կոդին համապատասխանում է «կամուրջների վերանորոգման շինարարական աշխատանքներ» անվանումը:
	























-Ընդունվել է ի գիտություն։

Ինչպես նշվել է 1.8 մլրդ դրամը նախատեսված է եղել Հյուսիս-հարավ Ծրագրերի շրջանակներում հողերի օտարման և տարաբնակեցման ենթածրագրերի իրականացման նպատակով ազդեցության ենթական անձանց հողերի օտարման, ծախսերի փոխհատուցման, կադաստրային և նոտարական պարտադիր վճարների իրականացման համար, ինչպես նաև օրենքով նախատեսված ժամկետները չխախտելու դեպքում՝ դատարանների դեպոզիտներ ուղարկելու համար: 
Ըստ ծրագրային կանխատեսումների այս գործընթացի մի մասը պետք է իրականացվեր 2025թ հունվար-մարտ ամիսներին, սակայն հիմք ընդունելով, որ Քաջարան – Ագարակ հատվածում առաջացել են մի շարք նախագծային փոփոխություններ, որոնք հանգեցնում են նոր գերակա շահ ճանաչելու ավելի քան 30 հողակտորներ և միայն դրանից հետո փոխհաուցումներ տալու համար, ուստի այս հատվածի համար պահված գումարները առաջարկում ենք հետ վերադարձնել՝ մինչև գերակա շահի ճանաչման որոշումը արձանագրվի: 
Սիսիան-Քաջարանի մասով տեղեկացնում ենք, որ ՀՕՏԾ պատրաստման աշխատանքները մեկնարկել է 2022թ.-ին և ավարտվել 2024թ. հոկտեմբերին՝ ՎԶԵԲ-ի կողմից վարձած Խորհրդատուի կողմից։ Պատրաստված փաթեթների ուսումնասիրման և հետագա ընթացք տալու համար Հիմնադրամը ղեկավարվելով «Գույքի գնահատման գործունեության մասին» օրենքի 14-րդ հոդվածի պահանջներով 2024 թ.-ին ՀՀ կադաստրի կոմիտեին է ներկայացրել ՀՕՏԾ շրջանակներում Խորհրդատուի կողմից տրամադրված գնահատման հաշվետվությունները /ԳՀ/՝ դրանց մասին կարծիք ստանալու համար։ ՀՀ կադաստրի կոմիտեն Հիմնադրամին է ներկայացրել Կադաստրի կոմիտեի մասնագիտական հանձնաժողովի եզրակացությունը, որտեղ նշված է, որ  տրամադրված ԳՀ-ներում արձանագրվել են խախտումներ՝ «Գնահատման գործունեության մասին» ՀՀ օրենքի համաձայն, որոնք բերել են գնահատված արժեքների անարժանահավատության, և որպես հետևանք, գնահատողի որակավորման վկայականի (որակավորման վկայական՝ ԳԳ-2022-50) գործողությունը դադարեցվել է և ուժը կորցրած է ճանաչվել։
Վերը նշված փաստը և Ընկերության կողմից բարձրացված խնդիրները մանրամասն նկարագրերով տրամադրվել են Խորհրդատուին՝ դրանք պարզաբանելու և շտկելու համար։ Միևնույն ժամանակ Հիմնադրամը խնդիրները ուղղել է ՎԶԵԲ-ին՝ տեղեկացնելով, որ դրանք հրատապ լուծման կարիք ունեն, այլապես ՀՕՏԾ իրականացումը ձախողում է և դուրս է գալիս ժամանակացույցով հաստատված գործողությունների պլանից: Երկար բանակցությունների արդյունքում ՎԶԵԲ-ի Խորհրդատուն հրաժարվել է իրականացնել նոր գնահատման գործընթաց, ինչպես նաև հրաժարվել է շտկել տրամադրված փաթեթներում առկա խնդիրները։ 
Այսպիսով, ՀՕՏԾ իրականացման աշխատանքները (պայմանագրերի նախագծերի պատրաստում, ծանուցում, պայմանագրերի ստորագրում) չեն իրականացվել, քանի որ ՀՕՏԾ շրջանակներում ազդակիր գույքերը պետք է նորից գնահատվեն, և տրամադրված փաթեթներում առկա խնդիրները շտկվեն։
Արդյունքում նախատեսված բյուջեի գումարը ենթակա է վերադարձման, մինչ ՀՕՏԾ  շրջանակում ազդակիր հողամասերի գնահատման գործընթացի ավարտը, բայց ոչ ուշ մինչև սթ դեկտեմբերի 1-ը:
Ինչ վերաբերում է առևտրային բանկում առկա 1,988,828.8 հազ. դրամ և նախագծով առաջարկվող 1,790,710.6 հազ. դրամ գումարների տարբերությանը, ապա տեղեկացնում ենք, որ այն արդեն իսկ ծախսվել է՝ մարելով առկա փոխհատուցման ենթակա պարտավորությունները, ինչպես նաև դրանց համար նախատեսված վճարումները:




-Ընդունվել է․
 կատարվել է անհրաժեշտ փոփոխությունը։

